
सिभिल सोसाइटी नाउ  (सिएसएन):  टेम्पलेटमा कसरी काम गर्ने ?
· (संस्था) – यसको साटो तपाईँको संस्थाको पुरा नाम वा सङ्क्षिप्त रूप राख्नुहोस् ।
· सबै विषयवस्तुहरू स्थानीय सन्दर्भ र कानुनी आवश्यकता अनुसार समीक्षा गरिनुपर्छ ।
· पहेँलो हाई लाइट वा सङ्केतले निर्देशन तथा अन्य कागजातहरूको सन्दर्भमा जानकारी दिनु हो, जुन  यहाँले आवश्यकता अनुसार परिवर्तन गर्नु पर्ने छ। हाई लाइट भएको भागमा सुरु देखि अन्तिम सम्म * यो सङ्केतको प्रयोग गरिएको छ ।
यी विषयवस्तुहरू प्रयोगका लागि तपाईँले सिएसएन वेवपेजमा वर्णन गरिएका हाम्रा नियम र सर्तहरूको पालना गर्नु पर्छ। थप जानकारीका लागि यो LINK  मा जानु होस्  ।
 
नोट: यस आचार संहिताको अन्तिम संस्करण प्रकाशित गर्नु अघि यस पृष्ठमा रहेको विवरण कृपया मेट्नुहोस् ।





आचार संहिता:  तेस्रो पक्षका लागि मुख्य सिद्धान्तहरू

परिचय
(संस्था) (तपाईँको संस्थाको बारेमा छोटो अनुच्छेद लेख्नुहोस्, जस्तै नेपालमा राहत र विकास सहायता प्रदान गर्ने गैर–सरकारी, गैर–लाभकारी संस्था) हो ।

(संस्था) (यसपछि संस्था) आफ्ना कर्मचारी, साझेदार संस्था र अन्य आपूर्तिकर्ताहरूको कामको उत्कृष्ट अभ्यास र गुणस्तरप्रति प्रतिबद्ध छ ।
यस दस्तावेज (संस्था) को आचार संहिता: मुख्य सिद्धान्तहरू (यसपछि मुख्य सिद्धान्तहरू) को उद्देश्य, हाम्रा कार्यक्रमहरूमा संलग्न सबै (संस्था) कार्यान्वयन गर्ने साझेदार, नागरिक समाज संगठन, अन्तर्राष्ट्रिय गैरसरकारी संस्था, सञ्जाल, संगठन, र आपूर्तिकर्ताहरू (यसपछि “तेस्रो पक्षहरू“ भनेर भनिने) बाट अपेक्षा गरिएका व्यवहारको मापदण्डहरूका सम्बन्धमा उनीहरूलाई स्पष्ट मार्गदर्शन प्रदान गर्नु हो ।
आचरणका मापदण्डहरू
तेस्रो पक्षहरूका व्यवस्थापन पक्ष र कानुनी प्रतिनिधिहरूले अनिवार्य रूपमा आफ्ना कर्मचारीहरू (सल्लाहकार र स्वयंसेवकहरूलगायत) कुनै पनि अस्वीकार्य व्यवहारबाट बच्नेछन् र उनीहरूले निम्न मापदण्डहरूको पालना गर्नेछन् भनी सुनिश्चित गर्ने छन् :
· हाम्रा आस्था, नीति, मूल्यमान्यता, ध्येय र दूरदृष्टि अनुरूप व्यक्तिगत र व्यावसायिक आचरणको उच्चतम स्तर
सबै तेस्रो पक्षहरूले यो सुनिश्चित गर्नुपर्दछ कि कार्यालय समयमा र बाहिर उनीहरूको व्यवहारले हाम्रो संस्थाको सकारात्मक छविलाई कायम राख्दछ ।

सबै मानिसहरूलाई सम्मान र मर्यादाको साथ व्यवहार गर्नुपर्छ । जाति, लिङ्ग, धर्म, सामाजिक स्तर, वर्ण, राष्ट्रिय वा जातीय उत्पत्ति, उमेर, अपाङ्गता, यौन झुकाव र अन्यको आधारमा कुनै पनि प्रकारको भेदभावपूर्ण व्यवहार अस्वीकार्य छ ।

शारीरिक, यौन तथा भावनात्मक दुव्र्यवहार र बेवास्तालगायत बालबालिकालाई हानि पु¥याउन सक्ने सबै प्रकारका व्यवहारलाई निषेध गरिएको छ ।

सबै तेस्रो पक्षहरूले स्थानीय कानून र सांस्कृतिक मूल्यमान्यताहरूको पालना गर्नुपर्छ र सांस्कृतिक रूपमा संवेदनशील रूपमा व्यवहार गर्नुपर्छ ।

सबै तेस्रो पक्षहरूले हाम्रो संस्थाको सम्मानजनक र सकारात्मक धारणा सिर्जना गर्दै, सधैं उपयुक्त भाषा प्रयोग गर्नुपर्दछ र आफ्ना पद र तात्कालिक परिस्थितिसँग मेलखाने गरी प्रस्तुत हुनु पर्दछ र सवैलाइ स्वीकार्य हुने खालका लुगा लगाउन पर्दछ ।

कार्यस्थलमा र ((संस्था) का यातायातका साधनहरूमा सहित) वा ड्युटीमा हुँदा अवैध पदार्थहरूको स्वामित्व, वितरण वा उपभोग सख्त रूपमा निषेध गरिएको छ । रक्सी, लागूपदार्थ वा कुनै अवैध पदार्थको प्रभाव अन्तर्गत कुनै पनि प्रकारको काम स्वीकार्य छैन ।

गैरकानूनी वा (संस्था) को प्रतिष्ठामा आँच आउन सक्ने गतिविधिहरूमा गैरसंलग्नता
कुनै पनि अवैध वा आपराधिक गतिविधिमा भाग लिनु वा त्यस्ता गतिविधिहरूलाई समर्थन गर्नु अस्वीकार्य छ ।

बालबालिका वा वयस्कहरूविरुद्ध कुनै पनि तरिकाले दुव्र्यवहार वा शोषण वा आधारभूत मानव अधिकारको विरुद्ध हुने कुनै पनि गतिविधि निषेध गरिएको छ ।

हाम्रो संस्थाको साखलाई खतरामा पार्न सक्ने कुनै पनि अन्य अनुपयुक्त व्यवहार वा कार्यबाट जोगिनै पर्छ ।

यदि कुनै तेस्रो पक्ष (वा यसका कर्मचारीहरू) फौजदारी अभियोगको सामना गरिरहेका छन् भने उनीहरूले आफन्त (संस्था) को सम्पर्क व्यक्तिलाई तुरुन्तै सूचित गर्न अनिवार्य छ ।

आतंकवादको प्रत्यक्ष वा परोक्ष समर्थन वा प्रतिबन्धित संगठनहरूसँग कुनै सहकार्य बाट टाढा रहनु पर्ने छ ।

· भ्रष्टाचारविरुद्ध शून्य सहनतशीलता वा हाम्रो काम वा हाम्रो संस्थाको प्रतिष्ठासँग स्वार्थको द्वन्द्व निषेधित
कुनै पनि किसिमका भ्रष्ट वा धोखाधडी व्यवहार स्वीकार्य छैन ।

सबै तेस्रो पक्षहरूले हाम्रो संस्थाको स्वार्थहरूसँग व्यक्तिगत स्वार्थहरू बाझ्न सक्ने कुनै पनि परिस्थितिबाट जोगिनु पर्छ । 
भ्रष्टाचार
भ्रष्टाचार भनेको कुनै पनि व्यक्तिको निजी फाइदाका लागि सुम्पिएको शक्तिको दुरुपयोग हो । यसमा कुनै तेस्रो व्यक्तिबाट वा तेस्रो व्यक्तिलाई आर्थिक वा भौतिक उपहार, सापटी, पुरस्कार, रसद वा अन्य कुनै फाइदाहरू उपलब्ध गराउनु, दिनु, माग्नु वा प्राप्त गर्नु समावेश छ । जुन करार सम्बन्धको प्रारूपभित्र बेइमान, गैरकानूनी वा विश्वास भंग गर्ने काम हो । यी विशेष गरी निम्न हुन् ः
· घूसघोरी र घूस लिने, हाम्रो संस्थाद्वारा प्रदान गरिएको सहयोग, सामग्री वा सेवाहरूको बदलामा अत्यधिक उपहार वा पक्षपात
· अनुबन्धात्मक भुक्तानहरू (“घूस”)को फिर्ता अंशसहित लाभहरूको लेनदेन 
· सहजीकरण भुक्तानी
· धोखाधडी र अपव्यय (व्यक्तिगत प्रयोगका लागि सुम्पिएको कोषको दुूरुपयोग)
· प्रतिस्पर्धा घटाउने सम्झौताहरू
· फिरौती र सम्पत्ति शुद्धिकरण
धोखाधडी
धोखाधडी भनेको कोष वा अन्य स्रोतसाधनहरूको चोरी वा दुरुपयोग हो, जसमा चोरी वा दुरुपयोग लुकाउनका लागि वित्तीय कागजात वा अभिलेखहरूबारे गलत बयान समावेश हुन सक्छ वा नहुन सक्छ । धोखाधडीका केही उदाहरणहरूमा निम्न समावेश छन् ः
· कोष वा अन्य कुनै सम्पत्तिको चोरी
· लागत वा खर्चको मिथ्याकरण
· कागजातहरूको जालसाजी वा परिवर्तन
· अभिलेखहरू नष्ट गर्ने वा हटाउने
· संस्थाको सम्पत्ति वा कोषको अनुपयुक्त व्यक्तिगत प्रयोग
· हाम्रो संस्थासँगको कारोबारमा तेस्रो पक्षहरूको प्राथमिकताको बदलामा तेस्रो पक्षहरूबाट नगद, उपहार वा अन्य लाभहरू खोज्ने वा स्वीकार गर्ने
· ब्ल्याकमेल वा जबरजस्ती
· व्यक्तिगत लाभको उद्देश्यले तेस्रो पक्षहरूलाई अत्यधिक मूल्य वा शुल्कहरू भुक्तान गर्ने
स्वार्थको द्वन्द्व समाधान गर्ने कार्यविधि
हाम्रा सबै तेस्रो पक्षहरूले कुनै पनि स्वार्थको द्वन्द्वमा प्रवेश गर्नबाट जोगिनु पर्दछ । स्वार्थको द्वन्द्वको स्थिति भएको वा हुन सक्ने अवस्थामा, प्रत्येक तेस्रो पक्षले यस तथ्यलाई सकेसम्म चाँडो आफ्नो संस्थाको सम्पर्क व्यक्तिलाई थप परामर्शको लागि सूचित गर्नुपर्छ । त्यसो गर्नबाट चुकेमा अनुशासनात्मक वा अनुबंधात्मक कारबाहीहरू हुन सक्छ ।

स्वार्थको द्वन्द्व न्यूनीकरण वा परिणामात्मक जोखिम न्यूनीकरणका लागि धेरै विकल्पहरू उपलब्ध छन् । त्यस्ता अवस्थाको समाधानका लागि उपयुक्त माध्यम छनोट गर्न सम्बन्धित लाइन प्रबन्धक वा कार्यकारी समिति वा बोर्ड अफ ट्रस्टीले निर्णय लिनुपर्छ ।
कुनै पनि धम्की, उत्पीडन, भेदभाव, धम्की वा दुव्र्यवहार निषेधित
तेस्रो पक्षको हरेक कार्य निष्पक्ष र इमानदार हुनुपर्छ । सबै मानिसहरूलाई मर्यादा र सम्मानको साथ व्यवहार गर्नुपर्छ र हाम्रो तेस्रो पक्षहरू कुनै पनि अपमानजनक, बेइज्जतीपूर्ण वा शोषणकारी व्यवहारमा संलग्न हुनु हुँदैन । 
आत्म–रक्षाको अवस्थामा बाहेक, सबै प्रकारका शारीरिक हिंसा अस्वीकार्य छन् र यसलाई पालन गर्न चुकेमा सम्झौता रद्द हुन सक्छ ।
अरूप्रति मौखिक वा लिखित रूपमा अनुपयुक्त, हिंसात्मक वा आपत्तिजनक भाषाको प्रयोग स्वीकार्य छैन ।

शुन्य मानव ओसारपसार
मानव बेचबिखन भन्नाले शोषणको उद्देश्यले अर्को व्यक्तिमाथि नियन्त्रण भएको व्यक्तिको सहमति प्राप्त गर्नका लागि धम्की वा बल प्रयोग वा अन्य प्रकारका जबरजस्ती, अपहरण, जालसाजी, धोका, शक्तिको दुरुपयोग वा जोखिमको स्थिति वा भुक्तान दिने वा लाभहरू प्राप्त गर्ने माध्यमबाट व्यक्तिको भर्ती, ओसारपसार (फिर्ती यातायात प्रदान गर्न असफलता सहित), व्यक्तिको स्थानान्तरण, आश्रय वा प्राप्ति बुझिन्छ । 

आधुनिक दासत्व निषेधित
आधुनिक दासत्वले त्यस्तो अवस्थालाई बुझाउँछ जहाँ एक व्यक्तिले अर्को व्यक्तिको स्वतन्त्रता—जस्तोकि आफ्नो शरीरलाई नियन्त्रण गर्ने स्वतन्त्रता, कुनै कामलाई अस्वीकार गर्ने वा कामलाई निरन्तरता नगर्ने स्वतन्त्रता छनोट गर्न—खोसेको छ,, ताकि तिनीहरूको शोषण गर्न सकियोस् । धम्की, हिंसा, जबरजस्ती, शक्तिको दुरुपयोग र धोकाले स्वतन्त्रता खोसिन्छ ।
शून्य यौन शोषण वा दुव्र्यवहार
सबैभन्दा असुरक्षित वयस्क र बालबालिकाको सुरक्षा गर्न र हाम्रा गतिविधिहरूको सत्यनिष्ठा सुनिश्चित गर्न, निम्न ५ वटा मुख्य सिद्धान्तहरू पालना गर्नुपर्छ: 
१. हाम्रा तेस्रो पक्षहरूद्वारा यौन शोषण र दुव्र्यवहार र बाल दुव्र्यवहार गर्नु घोर दुराचारका कार्यहरू हुनेछ र त्यसैले यो रोजगारको समाप्तिका लागि आधार हो ।
२. बालबालिका (१८ वर्ष भन्दा कम उमेरका व्यक्तिहरू) सँग यौन क्रियाकलापलाई स्थानीय रूपमा बहुमत वा सहमतिको उमेरको पर्वाह नगरी निषेध गरिएको छ । बालबालिकाको उमेरमा गलत विश्वास भनेको रक्षा होइन ।
३. तेस्रो पक्षहरूको तर्फबाट यौन सम्बन्धवापत पैसा, रोजगारी, सामान वा सेवाहरूको आदानप्रदान, यौन अनुग्रह वा अपमानजनक, बेइज्जतीपूर्ण वा शोषणात्मकलगायत अन्य प्रकारका व्यवहारहरू निषेध गरिएको छ । यसमा हाम्रा कार्यक्रम सहभागीहरूलाई दिइने सहयोगको आदानप्रदान समावेश छ ।
४. तेस्रो पक्ष र हाम्रो परियोजनाबाट सहायता प्राप्तकर्ता बीचको यौन सम्बन्ध, जसले तेस्रो पक्षले गरेको आपूर्तिबाट प्रत्यक्ष रूपमा फाइदा लिन्छ, स्वाभाविक रूपमा असमान शक्ति संतुलनमा आधारित हुन सक्छ र यसले हाम्रो संस्था र हाम्रो कामको विश्वसनीयतालाई नोक्सानी पु¥याउन सक्छ । तसर्थ, यो तुरुन्तै (संस्था) सम्पर्क व्यक्तिसँग परामर्श गर्नुपर्छ ।
५. जहाँ तेस्रो पक्षले आफ्नो कुनै सहकर्मीद्वारा यौन दुव्र्यवहार वा शोषण र बाल दुव्र्यवहारको बारेमा चिन्ता वा शंका जाहेर गर्दछ, चाहे (संस्था) भित्र होस् वा बाहिर, उसले तुरुन्तै स्थापित एजेन्सी उजुरी संयन्त्र मार्फत त्यस्ता चिन्ताहरू उजुर गर्नुपर्छ ।
६. सबै तेस्रो पक्षहरूका लागि यौन शोषण र दुव्र्यवहार र बाल दुव्र्यवहारलाई रोक्न र यस मुख्य सिद्धान्तहरूको कार्यान्वयनलाई बढावा दिने वातावरण सिर्जना गर्न र कायम राख्न अनिवार्य छ 
शून्य बाल दुव्र्यवहार
बालबालिकाहरूप्रति गरिने व्यवहार र कार्यहरूलाई थप संवेदनशीलता चाहिन्छ भन्ने कुरालाई ध्यानमा राख्दै, बालबालिकाहरूसँग प्रत्यक्ष सम्पर्कमा हुँदा मनन गर्ने र वा बेवास्ता गर्ने व्यवहारलाई उजागर गर्न महत्वपूर्ण छ ।
(संस्था) तेस्रो पक्षहरूले अनिवार्य रूपमा देहायका कुरा गर्नुपर्छ 
· जातीयता, जाति, लिङ्ग, उमेर, भाषा, धर्म, राजनीतिक वा अन्य कुनै विचार, अशक्तता वा अन्य स्थितिको परवाह नगरी बालबालिकाहरूलाई सम्मान र आदरका साथ व्यवहार गर्ने ।
· उचित व्यवहार गर्ने, बालबालिकाहरूको उपस्थितिमा संयमित भाषा प्रयोग गरिएको छ भनेर सुनिश्चित गर्ने र असुविधा वा अपमान हुन सक्ने वयस्क चुट्किला वा टिप्पणीहरू गर्नबाट बच्ने । 
· बालबालिकाको सामिप्यतामा काम गर्दा, आफूलाई देखिनेसक्ने बनाउने र, सम्भव भएसम्म, अर्को वयस्कको उपस्थिति सुनिश्चित गर्ने । 
· बाल श्रमको सम्बन्धमा, बाल अधिकारसम्बन्धी महासन्धि (यसपछि महासन्धि भनिने छ) को पालना गर्नें, जसले बालबालिकाको कामले उनीहरूलाई शिक्षाको अधिकार, वा विश्राम र खेल्ने अधिकारलगायत अन्य कुनै पनि अधिकारबाट वञ्चित गर्नु हुँदैन भनी उल्लेख गरेको छ । साथै, महासन्धिका राज्य पक्षहरूले न्यूनतम उमेर वा रोजगारीमा प्रवेशका लागि न्यूनतम उमेर प्रदान गर्नेछ भनेर मान्यता राख्दै, (संस्था) का तेस्रो पक्षहरूले सम्बन्धित देशको महासन्धि र सान्दर्भिक कानूनको अनुपालनमा कार्य गर्ने ।
· बालबालिकाको सुरक्षा र अस्तित्वको बारेमा चिन्ता गर्दा आवाज उठाउने (उजुर गर्ने) । 
· बालबालिकाहरूबाट तथ्याङ्क सङ्कलन गर्दा (लेखाजोखा, अनुगमन र मूल्याङ्कन आदिको समयमा), सांस्कृतिक परिवेशअनुकूल सञ्चार माध्यम प्रयोग गरेर, सुसूचित सहमति प्राप्त गरेर, गोपनीयता सुनिश्चित गरेर र पीडादायी अनुभवहरूको बारेमा नसोधेर, सम्भावित हानिको जोखिम कम गर्नें । यदि कष्टप्रद तथ्याङ्क सङ्कलन गर्नुछ भने, अप्रत्यक्ष तथ्याङ्क सङ्कलन विधिहरू प्रयोग गर्ने प्रयास गर्ने र व्यथित बालबालिकालाई व्यावसायिक हेरचाहमा रेफर गर्न तयार हुने ।
· दृश्यता उद्देश्यका लागि बालबालिकाहरूका तस्बिरहरू प्राप्त गर्दा र वा प्रयोग गर्दा (जस्तै बालबालिका/ बालबालिकाहरूको फोटो खिच्ने वा फिल्माछायानकन गर्ने):
· उत्पादित सामग्रीहरू (उदाहरणका लागि तस्बिरहरू, चलचित्रहरू, भिडियोहरू) ले बालबालिकाहरूलाई सम्मानजनक र आदरपूर्वक तरिकाले प्रस्तुत गर्दछ र बालबालिकाहरूले पर्याप्त रूपमा लुगा लगाएका छन् र भ्रामक वा यौन सुझावको रूपमा बुझ्न सक्ने मुद्रामा छैनन् भन्ने सुनिश्चित गर्ने ।
· कुनै विशिष्ट उद्देश्यका लागि कुनै खास बालबालिकाको तस्बिर लिँदा (सञ्चारीकरण, पैरवी, चन्दा सङ्कलन, सामाजिक सञ्चार आदि), सामग्री कसरी प्रयोग गरिनेछ व्याख्या गर्ने र यसका लागि बालबालिकाबाट वैध सहमति प्राप्त गर्ने, सम्भव हुन्छ भने, बालबालिकाका आमाबाबु वा अभिभावकबाट पनि ।
· सार्वजनिक प्रयोगका लागि उपलब्ध बालबालिकाको तस्बिरले उनीहरूबारे कुनै पनि पहिचानात्मक जानकारी प्रस्तुत गर्दैन भन्ने सुनिश्चित गर्ने ।
(संस्था) तेस्रो पक्षले गर्न नहुने कामहरू

· अनुचित वा सांस्कृतिक परिवेशमा असंवेदनशील तरिकाले बालबालिकालाई छुने (प्रत्यक्ष चिकित्सा हेरचाह स्थितिमा कर्मचारीहरूले अन्तर्राष्ट्रिय र÷वा स्थानीय मुलुकको व्यवसायको सर्वोत्तम अभ्यास निर्देशिकाहरू अनुसरण गर्ने 
· बालबालिकाप्रति उत्पीडन, अपमानजनक, होच्याउने, यौन उत्तेजक वा सांस्कृतिक रूपमा असंवेदनशील भाषा प्रयोग गर्ने वा व्यवहार देखाउने 
· बालबालिकालाई होच्याउने, आपत्तिजनक, यौन उत्तेजक, अपमानजनक वा सांस्कृतिक रूपमा अनुपयुक्त वा असंवेदनशील कुनै पनि प्रकारको क्रियाकलपामा संलग्न गर्ने
· बालबालिकालाई लज्जित पार्ने, अपमानित गर्ने, तुच्छ देखाउने वा मानमर्दन गर्ने वा अन्यथा कुनै पनि प्रकारको भावनात्मक दुव्र्यवहार गर्ने, भेदभाव गर्ने, विभेदकारी व्यवहार देखाउने वा अरूलाई बहिष्कार गरी खास खास बालबालिकालाई पक्षपात गर्ने उद्देश्यले कार्य गर्ने 
· बालबालिकामाथि कुटपीट गर्ने वा सजाय दिने
· बालबालिकाहरूलाई यौन सेवाहरू वा कार्यहरू वा बाल विवाहका लागि आर्थिक लेनदेन समावेश कुनै पनि प्रकारको यौन क्रियाकलाप वा कार्यहरूमा संलग्न गर्ने 
· बालबालिकाका लागि व्यक्तिगत प्रकृतिको ती कामहरू गर्ने जुन उनीहरूले आफै गर्न सक्दछन्, उदाहरणका लागि लुगा लगाइदिने वा बाहिरी लुगा फुकाल्नमा संलग्न हुने वा जहाँ बालबालिकालाई कुनै खास क्रियाकलपाहरू गर्न उचाल्ने वा मद्दत गर्ने शारीरिक सम्पर्क हुन्छ । कुनै विकल्प नभएको अवस्थामा, जस्तोकि अपाङ्गता भएका बालबालिकालाई मदत गर्दा, यी कार्यहरू केवल आमाबाबु/ अभिभावक र संलग्न बालबालिकाको पूर्ण समझको साथ मात्र गर्नुपर्छ । बालबालिकाको प्रतिक्रियाहरूप्रति उत्तरदायी हुन आवश्यक छ र यदि बालबालिका पूर्ण रूपमा निर्भर छ भने, के गर्न गइरहेको छ भनेर उनीहरूसँग कुरा गर्नुहोस् र सम्भव भएसम्म उनीहरूलाई विकल्पहरू दिनुहोस् । 
· कुनै पनि माध्यमबाट बाल अश्लिल चित्रण (पोर्नोग्राफी) वा बालबालिकाहरूको कुनै अनुचित तस्वीरहरू पहुँच र साझा गर्ने
· बालबालिकाहरू तत्काल चोटपटकको जोखिममा वा शारीरिक खतरामा भएका अवस्थाबाहेक, उनीहरूका र उनीहरूका आमाबाबुको वा अभिभावकको स्वीकृति बिना एक्लो बालबालिकाहरूलाई एकान्त ठाउँमा आमन्त्रित गर्ने 
· निगरानीरहित असम्बन्धित बालबालिकाहरूको नजिकमा सुत्ने
· बालबालिकाहरूलाई घरेलु वा अन्य श्रममा ज्यालादारीमा लगाउने जुन उनीहरूको उमेर वा विकासको चरणअनुसार अनुपयुक्त छ र जसले उनीहरूको शिक्षा र मनोरन्जनात्मक क्रियाकलपाहरूका लागि उपलब्ध समयलाई बाधा पु¥याउँछ, वा जसले उनीहरूलाई चोटपटकको जोखिममा राख्छ ।
(संस्था) सम्पत्ति, स्रोत वा जानकारीप्रति उत्तरदायित्व
हाम्रा तेस्रो पक्षहरूले हाम्रो परियोजनासँग सम्बन्धित सम्पत्तिहरू, वित्तीय र अन्य स्रोतहरू जिम्मेवार र जवाफदेही रूपमा प्रयोग गर्ने अपेक्षा गरिन्छ । यस क्रममा त्यस उद्देश्यका लागि साझा गरिएका विशेष दिशानिर्देशहरू र प्रक्रियाहरू अनुसरण गर्नुपर्दछ ।
कुनै पनि प्रकारको उत्पीडन, धम्की वा अपमानजनक गतिविधि वा टिप्पणीहरूलगायत कुनै पनि गैरकानूनी गतिविधिका लागि संस्थाका उपकरणहरू प्रयोग गर्नु हुँदैन ।
कुनै पनि सुम्पिएको परियोजनाका सामान र सेवाहरू उपयुक्त तरिकाले प्रयोग गरिनुपर्छ । संस्थाको कुनै पनि सम्पत्ति वा हाम्रो कामसँग सीधै जोडिएको कुनै पनि सम्पत्तिलाई जानाजानी वा गम्भीर लापरवाही मार्फत क्षति पु¥याउनु अस्वीकार्य छ । हाम्रो कामसँग सम्बन्धित कुनै पनि निजी वा गोप्य जानकारी बाह्य कर्मचारीहरूसँग मौखिक रूपमा, लिखित रूपमा, मिडिया, सामाजिक सञ्जाल वा अन्यथा, कानुनी रूपमा आवश्यक नभएसम्म साझा गर्नु हुँदैन ।
आफ्नो स्वास्थ्य र सुरक्षाप्रति जिम्मेवारी 
तेस्रो पक्षहरूले हाम्रा लाभग्रहीहरू र कर्मचारीहरूको स्वास्थ्य र सुरक्षाका लागि अनावश्यक जोखिमहरूबाट बच्ने तरिकाले कार्य गर्नुपर्छ ।

सबै उल्लङ्घनहरू उजुर गर्न र अनुसन्धान गर्न दायित्व
अस्वीकार्य व्यवहारको कुनै पनि ज्ञात वा संदिग्ध घटनाहरू जुन यी मुख्य सिद्धान्तहरूको प्रत्यक्ष उल्लङ्घनमा छन् र जसले हाम्रो संस्थालाई प्रत्यक्ष रूपमा संलग्न गर्दछ वा असर गर्छ हाम्रो ध्यानमा ल्याइनुपर्छ ।
–सम्बन्धित पदलाई सूचित गरेर
– व्यवस्थापन पक्षको कुनै सदस्यलाई व्यक्तिगत रूपमा वा इमेल वा फोन मार्फत सूचित गरेर
– (संस्था) मा रहेको अन्य प्रतिक्रिया उजुरी संयन्त्रको प्रयोग गरेर
यी मानक उजुरी संयन्त्र उपलब्ध नभएको वा प्रयोग गरिसकेको खण्डमा, निम्नमध्ये कुनै एकमा उजुर पठाउनुपर्छ ः ((इमेल) ठेगाना राख्ने) ।

मैले यी मुख्य सिद्धान्तहरू ध्यानपूर्वक पढेको छु र बुझेको छु र तिनीहरूका मापदण्डहरू पालना गर्न सहमत छु, र आवश्यक आचरणको मापदण्डहरू कायम राख्न प्रतिबद्ध छु ।

म सहमत छु कि यी मुख्य सिद्धान्तहरू पालन गर्न चुकेमा बर्खास्ती सहित अनुशासनात्मक कारबाही हुन सक्छ र जो लागू हुनेछ , मेरो विरुद्ध देवानी वा फौजदारी कारवाहि हुन सक्छ ।

नामः ............................ हस्ताक्षरः............................


मितिः ............................ संस्थाः ............................


स्थानः ............................

